
Kæru gestir.

Verið hjartanlega velkomin á Sönghátíð í Hafnarborg, þar sem mannsröddin hljómar. Nafn 
hátíðarinnar í ár, Snert hörpu mína, vísar í Kvæðið um fuglana eftir Davíð Stefánsson, sem 
er eitt vinsælasta lag tónskáldsins ástsæla Atla Heimis Sveinssonar, sem féll frá fyrir 
skömmu. Hátíðin heiðrar minningu Atla Heimis með lokatónleikum þar sem sex söngvarar 
flytja úrval sönglaga hans en tónleikunum lýkur með samsöng flytjenda og áhorfenda. Við 
bjóðum þér að taka undir með okkur! 

Markmið Sönghátíðar í Hafnarborg er að koma söngbókmenntum, söngvurum og söng-
tækni á framfæri. Við viljum að gestum hátíðarinnar gefist kostur á að njóta hennar, bæði 
sem hlustendur og þátttakendur og eru því sjö tónleikar og fimm námskeið í boði. Við viljum 
búa til vettvang þar sem sterk sammannleg tónlistarupplifun verður til, þar sem fólk hitt-
ist og nýtur söngs saman, í nánd við flytjendur. Þar skiptir hljómgóður salur Hafnarborgar 
sköpum, enda hentar hann einkar vel til órafmagnaðs söngs. Fyrir þá sem ekki komast eða 
vilja kafa dýpra eru myndbönd á YouTube-síðu hátíðarinnar, þar sem birt eru viðtöl við virta 
íslenska söngvara um söngtækni sem og tónleikaupptökur af hátíðinni. Listamenn hátíðar-
innar koma einnig fram á ókeypis tónleikum utan Hafnarborgar til að færa lifandi tónlist út í 
samfélagið til þeirra sem komast ekki á tónleika og dveljast á stofnunum.

Rómantíska tímabilið skipar stóran sess á þessu þriðja ári hátíðarinnar. Andri Björn og 
Ástríður Alda flytja einn af hápunktum þýska ljóðasöngsins, Liederkreis (Söngvasveig) 
Roberts Schumann, en Diddú og Guðrún Jóhanna kafa ofan í tilfinningahlaðna tjáningu bel 
canto meistaranna með ómótstæðilegum melódíum og flúrsöng. Kammerkór Suðurlands, 
undir stjórn Hilmars Arnar Agnarssonar, frumflytur hvorki meira né minna en 21 ör-lag eftir 
fjölmörg tónskáld sem og verk eftir Pál á Húsafelli með þátttöku hans á eigin hljóðfæri í 
tilefni sextugsafmælis listamannsins. Páll sýnir einnig hljóðfæri sín og myndverk í tengslum 
við tónleikana, enda mætast myndlist og tónlist á Sönghátíð í Hafnarborg. Dúó Stemma 
fagnar sumrinu á ókeypis Fjölskyldutónleikum, en 6-12 ára krakkar úr Söngsmiðju hátíðar-
innar taka undir. Umbra flytur aldagömul sönglög, sem kannski vegna fegurðar sinnar eða 
sterkrar tjáningar hafa lifað af í gegnum aldirnar og snerta okkur enn í dag. Einn virtasti og 
reyndasti söngvari Íslands, Kristinn Sigmundsson, veitir söngnemendum úr viskubrunni 
sínum á master class námskeiði, sem lýkur með opinberum tónleikum nemendanna. Há-
tíðin býður einnig upp á Söngnámskeið fyrir áhugafólk, Tónlistarsmiðju fyrir 3-5 ára og 
Krílasöng fyrir 6-18 mánaða með foreldrum.

Hátíðin er haldin í gjöfulu samstarfi við Hafnarborg – menningar- og listamiðstöð Hafnar-
fjarðar. Við þökkum Hafnarborg, sem og bakhjörlum Sönghátíðar í Hafnarborg, Hafnar-
fjarðarbæ og Tónlistarsjóði, stuðninginn. 

Góða skemmtun!

Guðrún Jóhanna Ólafsdóttir og Francisco Javier Jáuregui,
stofnendur og stjórnendur Sönghátíðar í Hafnarborg

Tónleikar af ýmsum toga hafa allt frá upphafi verið mikilvægur þáttur í starfsemi Hafnar-
borgar. Fljótlega eftir vígslu hússins fyrir rúmum 30 árum kom í ljós að aðalsalurinn á 2. 
hæð hentaði einkar vel til tónleikahalds. Salurinn býður upp á nánd milli gesta og flytjenda 
auk þess sem sýningar safnsins skapa áhugaverða umgjörð um tónlistina.  Í gegnum árin 
hafa verið hér fjölbreyttir tónleikar, auk þess sem Hafnarborg hefur sjálf staðið fyrir reglu-
legum hádegistónleikum síðastliðin 17 ár.
 
Sönghátíð í Hafnarborg hefur frá árinu 2017 verið hluti af starfsemi hússins og er það Guð-
rún Jóhanna Ólafsdóttir, listrænn stjórnandi hátíðarinnar, sem á veg og vanda af skipulagn-
ingu hennar. Í ár er boðið upp á einkar metnaðarfulla dagskrá þar sem helstu söngvarar 
landsins koma fram ásamt þeim sem eru að stíga sín fyrstu skref í undraveröld raddarinnar. 
Hátíðin samanstendur af tónleikum og námskeiðum bæði fyrir börn og fullorðna, byrjendur 
og lengra komna.
 
Umgjörðin um Sönghátíðina er að þessu sinni sýningin Tímahvörf, þar sem átta sam-
tímaljósmyndarar birta okkur þeirra sýn á bæinn Hafnarfjörð með áherslu á samspil byggð-
ar og náttúru. Verkin eru allt frá því að vera kraftmikil ádeila yfir í hvíslandi, persónulega 
tjáningu, en líkt og í tónlistinni tjá listamennirnir með blæbrigðaríkum hætti tilfinningar 
sínar. Ég býð ykkur því að ganga með okkur á vit listanna hér í Hafnarborg og njóta stundar-
innar.

 
Ágústa Kristófersdóttir,

forstöðumaður Hafnarborgar

SÖNGVASVEIGUR

Andri Björn Róbertsson bassa-barítón
Ástríður Alda Sigurðardóttir píanó

Sigvaldi Kaldalóns (1881-1946) Á Sprengisandi (Grímur Thomsen)  
 Lofið þreyttum að sofa (Davíð Stefánsson) 
 Kata litla í Koti (Gestur)

Jórunn Viðar (1918-2017) Kall sat undir Kletti (Halldóra B. Björnsson) 
 Varpaljóð á Hörpu (Jakobína Sigurðardóttir) 
 Mamma ætlar að sofna (Davíð Stefánsson)

Árni Thorsteinson (1870-1962) Friður á jörðu (Guðmundur Guðmundsson) 
 Fögur sem forðum (Guðmundur Guðmundsson) 
 Kirkjuhvoll (Guðmundur Guðmundsson) 
 Nótt (Magnús Gíslason)

 HLÉ

Robert Schumann (1810-1856) Liederkreis op. 39 (Joseph von Eichendorff)

 1. In der Fremde (Að heiman) 
 2. Intermezzo (Millilag) 
 3. Waldesgespräch (Samtal í skógi) 
 4. Die Stille (Kyrrð) 
 5. Mondnacht (Tunglskinsnótt) 
 6. Schöne Fremde (Fagra ókunna land) 
 7. Auf einer Burg (Í kastala) 
 8. In der Fremde (Á ókunnum stað) 
 9. Wehmut (Angurværð) 
 10. Zwielicht (Ljósaskipti) 
 11. Im Walde (Úti í skógi) 
 12. Frühlingsnacht (Vornótt)

FÖSTUDAGUR | 28.06.2019 | KL. 20:00

ÖR-LÖG OG SAMLOKUR 

Kammerkór Suðurlands og Páll á Húsafelli

Hilmar Örn Agnarsson stjórnandi 
Páll Guðmundsson á Húsafelli steinharpa og rabarbaraflauta

Andri Freyr Hilmarsson, Frank Aarnink og Hjörtur B. Hjartarson hljóðfæraleikur

Georg K. Hilmarsson* (f. 1982) Frá fjarlægu hausti 

Hallvarður Ásgeirsson (f. 1976) Seimur (Byggt á „Rímum af Þórði Hreðu” í  
 flutningi Þórðar Guðbjartssonar)

Elín Gunnlaugsdóttir* (f. 1965)  Hlustum (Matthías Johannessen)

Benni Hemm Hemm (f. 1980) Ljósið 

Christoph Müller* (f. 1966)  When Roses Cease to Bloom, Sir (Emily Dickinson)  
 Will There Really Be a “Morning”? (Emily Dickinson) 
 Moeder so goed (Marienhymne)

Emil Råberg (f. 1985) Be Not Afraid (Paul Brunton)

Gunnar Reynir Sveinsson Þeir sem eiga allt  
(1931-2008)  

Tómas Guðni Eggertsson (f. 1974)  Hún málar (Sigurbjörg Þrastardóttir)

Sigurbjörg Þrastardóttir (f. 1973)  Holund 

Atli Ingólfsson (f. 1962)  Grafskrift 

Þóra Marteinsdóttir (f. 1978)  Sorg (Edda Carlsdóttir)

Úlfar Ingi Haraldsson (f. 1966) Endurskin (Steingerður Guðmundsdóttir)

Ásta Fanney Sigurðardóttir (f. 1987) Blóðsól IV  
og Haraldur Jónsson (f. 1961)

Hugi Guðmundsson (f. 1977) Hringur 

Gísli Magnússon* (f. 1988)  Andartak / Vorkoman 

Egill Gunnarsson* (f. 1966)  Skrifað í vísnabók Soffíu II (Þórbergur Þórðarson)

Unnur Malín* (f. 1984) Örlægið 

Bára Grímsdóttir* (f. 1960) Sesselja 

Örlygur Ben* (f. 1976)  Örlagastraumur I og II 

(* fyrr- og núverandi meðlimir í Kammerkór Suðurlands)

LAUGARDAGUR | 29.06.2019 | KL. 17:00

LAUGARDAGUR | 29.06.2019 | KL. 17:00

HLÉ

Páll Guðmundsson (f. 1959):  

Úts. Þóra Marteinsdóttir Páll á Húsafelli (Sigurður Pálsson) 

Úts. Hilmar Örn Agnarsson (f. 1960) Myndir Páls (Sveinbjörn Beinteinsson)

Úts. Hilmar Örn Agnarsson Greiði smiður himna há  
 (Snorri Björnsson á Húsafelli) 

Úts. Hilmar Örn Agnarsson Á myndlistarsýningu (Jakob Jónsson Varmalæk)

Úts. Hilmar Örn Agnarsson  Verkin góð (Páll Guðmundsson á Hjálmsstöðum) 
 Björk (Thor Vilhjálmsson) Tónar úr  
 Berlínarmessu Arvo Pärts

Úts. Iveta Licha (f. 1979)  Krummavísur (Jón Þ. Björnsson)

Úts. Abélia Nordmann (f. 1988) Steinunn (Hallgrímur Pétursson) 

Úts. Abélia Nordmann  Þá örn hvatti flug (Thor Vilhjálmson)

Úts. Abélia Nordmann  Sandur úr glasi (Thor Vilhjálmson) 

Meðlimir í Kammerkór Suðurlands:

SÓPRAN

Jónína Guðrún Kristinsdóttir
Sigrún Steingrímsdóttir
Sara Grímsdóttir
Þórdís Sævarsdóttir
Júlía Traustadóttir Kondrup

ALT

Þorgerður Lilja Björnsdóttir
Valgerður Ólafsdóttir
Berglind Björgúlfsdóttir
Svanhvít Lilja Ingólfsdóttir
Særún Harðardóttir

TENÓR

Marteinn Snævarr
Gauti Stefánsson
Christoff Müller
Gísli Magna Sigríðarson 

BASSI

Guðjón V. Stefánsson
Örlygur Benediktsson
Pétur Oddbergur Heimisson
Jónas Örn Helgason
Hugi Jónsson 

Ó BLESSUÐ VERTU SUMARSÓL - FJÖLSKYLDUTÓNLEIKAR

Dúó Stemma

Herdís Anna Jónsdóttir víóla  
Steef van Oosterhout slagverk

Þau Herdís Anna og Steef fagna sumrinu með íslenskum þjóðvísum, þulum, ljóðum 
og hljóðum tengd sumrinu. Þau flytja einnig skemmtilega hljóðsögu með hljóðfærun-
um sínum. Þau leika á ýmis hefðbundin hljóðfæri, eins og víólu og marimbu, og einnig
óhefðbundin, svo sem hrossakjálka, íslenska steina og barnaleikföng. Krakkar úr 
Söngsmiðju Brynhildar Auðbjargardóttur á Sönghátíð í Hafnarborg koma einnig við 
sögu. Góða skemmtun!

SUNNUDAGUR | 30.06.2019 | KL. 16:30

FIMMTUDAGUR | 11.07.2019 | KL. 20:00

MASTER CLASS TÓNLEIKAR
nemenda Kristins Sigmundssonar

Hrönn Þráinsdóttir píanó

Á tónleikunum koma fram virkir nemendur á master class námskeiði Kristins 
á Sönghátíð í Hafnarborg 8. – 11. júlí 2019. 

NÁMSKEIÐ Á SÖNGHÁTÍÐ Í HAFNARBORG

29. – 30. júlí:  
Söngsmiðja fyrir 6-12 ára 

Brynhildur Auðbjargardóttir

5. og 7. júlí:  
Krílasöngur fyrir 6-18 mánaða  

með foreldrum 
Svafa Þórhallsdóttir

6. – 7. júlí:  
Söngnámskeið fyrir áhugafólk 
Guðrún Jóhanna Ólafsdóttir

7. júlí:  
Tónlistarsmiðja fyrir 3-5 ára  

með foreldrum 
Valgerður Jónsdóttir

8. – 11. júlí:  
Master class fyrir söngnemendur 

Kristinn Sigmundsson

Skráning á námskeið fer fram í gegnum 
netfangið hafnarborg@hafnarfjordur.is

www.songhatid.is

Föstudagur | 12.07.2019 | KL. 20:00

AF FORNUM BLÆ

Umbra Ensemble

Alexandra Kjeld kontrabassi og söngur
Arngerður María Árnadóttir orgel, keltnesk harpa og söngur

Guðbjörg Hlín Guðmundsdóttir fiðla og söngur
Lilja Dögg Gunnarsdóttir söngur, flauta og slagverk

Íslenskt þjóðlag Húmar að mitt hinsta kvöld (Bólu-Hjálmar) 
Úts. Arngerður María Árnadóttir 

Íslenskur sagnadans  Draumkvæði 

Sálmur frá 12. eða 13. öld,  Nobilis humilis  
oftast talinn frá Noregi 

Walther von der Vogelweide  Unter dem Linden  
(c. 1170 – c. 1230)

Úr Hólabók 1619 Móðir Guðs og meyjan skær  
(antiphon frá 12. eða 13. öld) 

Úr Llibre vermell eða „Rauðu bókinni”  Imperayritz de la ciutat joyosa 
Katalónskt handrit frá 14. öld 

Comtessa Beatriz de Dia (1175-1212)  Estat ai en greu cossier 

 HLÉ

Úr handritinu Cantigas d’amigo  Ondas do mar 
frá 13. öld 

Úr handritinu Cantigas d’amigo  Mandad ei Comigo

Úr handriti AM 76 8vo  Rosa in Ihericho 

Úr handritinu Cantigas d’amigo  Rosa das rosas

Galdratexti frá 17. öld Blóðvökvar burt takist 
Úts. Arngerður María Árnadóttir 

Úr handriti AM 76 8vo  Mith hierthæ brendher heth som boll 

Íslenskt þjóðlag  Stóðum tvö í túni (úr Víglundarsögu)

Finnskt þjóðlag úr Kalevala handritinu  Vanha Kalevalasavelmä

LAUGARDAGUR | 13.07.2019 | KL. 17:00

CASTA DIVA

Sigrún Hjálmtýsdóttir (Diddú) sópran 
Guðrún Jóhanna Ólafsdóttir mezzósópran 

Anna Guðný Guðmundsdóttir píanó 
Francisco Javier Jáuregui gítar

Vincenzo Bellini (1801-1835) Vaga luna, che inargenti 
 Malinconia, Ninfa gentile

Ferdinando Carulli (1770-1841) Tre ariette op. 3: 
 1. Frena le belle lagrime  
 2. Amo te sola 
 3. Ombre amene

Gioachino Rossini (1792 – 1868) Giusto ciel 
 Canzonetta spagnuola 

Fernando Sor (1778-1839) Cesa de atormentarme 
 Muchacha y la vergüenza

Gaetano Donizetti (1797-1848) La lontananza 
 Amore e morte 
 Me voglio fa´na casa

 HLÉ

Gioachino Rossini La pastorella

Vincenzo Bellini úr óperunni I Capuleti e i Montecchi 
 -Eccomi in lieta vesta… Oh, quante volte…

Leó Delibes (1836-1891) Les filles de Cadix

Antonín Dvořák (1841-1904) Mésícku na nebi hlubokém úr óperunni Rusalka 

Giuseppe Verdi (1813-1901) -Lo spazzacamino 
 -Mercè dilette amiche úr óperunni I Vespri Siciliani 

Vincenzo Bellini úr óperunni Norma:  
 - Casta Diva (aría) 
 - Mira, o Norma... Sì, fino all‘ore estreme… (dúett)

SUNNUDAGUR | 14.07.2019 | KL. 17:00

ATLI HEIMIR SVEINSSON – MINNINGARTÓNLEIKAR

Alexander Jarl Þorsteinsson tenór, Eyjólfur Eyjólfsson langspil og tenór,  
Guðrún Jóhanna Ólafsdóttir mezzósópran, Hallveig Rúnarsdóttir sópran,  

Kristinn Sigmundsson bassi, Þórhildur Steinunn Kristinsdóttir sópran,  
Eva Þyri Hilmarsdóttir píanó, Francisco Javier Jáuregui gítar

Atli Heimir Sveinsson (1938-2019):

Eyjólfur og Javier: Ferðalok (Jónas Hallgrímsson) 
Eyjólfur og Eva Þyri: Söknuður (Jónas Hallgrímsson)  
 Ásta (Jónas Hallgrímsson)

Þórhildur Steinunn og Eva Þyri: Vorvísa (Jónas Hallgrímsson) 
 Dalvísur (Jónas Hallgrímsson) 
 Um hana systur mína (Jónas Hallgrímsson)

Alexander Jarl og Eva Þyri: Ég hef farið um víða veröld (Davíð Stefánsson) 
 Heiðlóarkvæði (Jónas Hallgrímsson) 
 Næturkyrrð (Heine/Jónas Hallgrímsson) 
 La belle (Jónas Hallgrímsson)

Hallveig og Eva Þyri: Dans (Halldór Laxness) 
 Frændi þegar fiðlan þegir (Halldór Laxness) 
 Klementínudans (Halldór Laxness) 
 Barnagæla (Halldór Laxness)

 HLÉ

Guðrún og Javier: Úr Ljóðakornum: 
 -Gakktu hægt (höfundur ókunnur) 
 -Gibba (Stefán Jónsson) 
 -Ég vil kenna þér óskaráð (höfundur ókunnur) 
 -Kisa mín (höfundur ókunnur) 
 -Öll börn sofa (höfundur ókunnur)

Guðrún og Eva Þyri: -Grímseyjarkarlinn (höfundur ókunnur) 
 -Fingramál (höfundur ókunnur) 
 -Eignir karls (höfundur ókunnur) 
 -Sögugabb (höfundur ókunnur) 
 -Eftirmáli ævintýris (Finale)

Kristinn og Eva Þyri: Festingin (Addison/Jónas Hallgrísson) 
 Vísur Íslendinga (Jónas Hallgrímsson) 
 Úr Hulduljóðum (Jónas Hallgrímsson) 
 Tengdamæðurnar (höfundur ókunnur) 
 Það kom söngfugl að sunnan (Þorsteinn Gylfason) 

Fjöldasöngur: Kvæðið um fuglana (Davíð Stefánsson)

LISTAMENN

Alexander Jarl Þorsteinsson

Dúó Stemma

Guðrún Jóhanna Ólafsdóttir

Kammerkór Suðurlands

Páll Guðmundsson

Valgerður Jónsdóttir

Andri Björn Róbertsson

Eva Þyri Hilmarsdóttir

Hallveig Rúnarsdóttir

Sigrún Hjálmtýsdóttir, Diddú

Þórhildur Steinunn Kristinsdóttir

Anna Guðný Guðmundsdóttir

Eyjólfur Eyjólfsson

Hilmar Örn Agnarsson

Svafa Þórhallsdóttir

Brynhildur Auðbjargardóttir

Ástríður Alda Sigurðardóttir

Francisco Javier Jáuregui

Hrönn Þráinsdóttir

Kristinn Sigmundsson

Umbra

LISTAMENN

ALEXANDER JARL ÞORSTEINSSON tenór hóf söngnám ungur að aldri við Tónlistarskóla Vestmannaeyja 
haustið 2002 hjá Önnu Alexöndru Cwalinska og Anniku Tonuri og frá 2009–2011 hjá Guðrúnu Jóhönnu 
Jónsdóttur við Tónlistarskóla Garðabæjar. Eftir að hafa lokið námi við framhaldsdeild Söngskóla 
Sigurðar Demetz hjá Gunnari Guðbjörnssyni hélt Alexander til náms við Royal College of Music í London, 
en þar lauk hann Graduate Diploma in Vocal Performance. Í Óperudeildinni söng Alexander Jarl hlutverk 
Orfeo í uppfærslu skólans á Orfeo eftir Claudio Monteverdi í febrúar 2014, Lyonel í Martha eftir Friedrich 
von Flotow 2015 og Beppe í Rita eftir Donizetti 2016. 

ANDRI BJÖRN RÓBERTSSON bassa-barítón þreytti nýverið frumraun sína á sviði Royal Opera House, 
Covent Garden í London, í heimsfrumsýningu nýrrar óperu eftir Sir George Benjamin, Lessons in Love 
and Violence og síðar í Amsterdam, Hamborg og Lyon. Við English National Opera söng hann hlutverk 
Angelotti í Toscu, Ceprano í Rigoletto, Lord Krishna í Satyagraha, Theseus í Midsummer Night’s Dream 
og var varamaður fyrir Don Basilio í Rakaranum frá Sevilla. Nýlega söng hann Angelotti í Toscu ásamt Sir 
Bryn Terfel og Superintendent Budd í Albert Herring á The Grange Festival. Við Óperuhúsið í Zürich söng 
hann hlutverk Sprecher í Töfraflautunni, Der König í Die Gänsemagd, Brabantische Edle í Lohengrin og 
Fedja Dawidowitsch Pronin í Fälle eftir Strasnoy og Priest/Pan/He í King Arthur eftir Purcell. Sem HSBC 
Laureate tónlistarhátíðarinnar í Aix en Provence, söng hann í Trauernacht eftir Bach, sem ferðaðist til 
ýmissa evrópskra óperuhúsa. Meðal annarra hlutverka má nefna Sarastro í Töfraflautunni, Craftsman 
í The Commission og Barman/Hunter Gracchus/Policeman in Café Kafka – báðar síðastnefndu voru 
nýjar óperur sem sýndar voru í samstarfi Royal Opera House, Opera North og Aldeburgh Music. Andri 
hefur sungið í kantötum Bachs, Jóhannesarpassíunni og Mattheusarpassíunni, Messíasi eftir Handel, 
Harmoniemesse og Sköpuninni eftir Haydn, Sálumessu og Krýningarmessu Mozarts, Messa di Gloria 
eftir Puccini og L’enfant et les sortilèges eftir Ravel. Nýlega söng Andri hlutverk Cappadocian og Fimmta 
gyðings í Salome með Bournemouth Symphony Orchestra og tónleikaröð með barokksveitinni Café 
Zimmermann. Andri hefur einnig haldið einsöngstónleika víða m.a. á Oxford Lieder Festival, í Wigmore 
Hall, í Íslensku Óperunni, á Festival d’Aix en Provence og í óperuhúsinu í Lille í Frakklandi. Andri hefur 
unnið fjölda verðlauna fyrir söng sinn. Hann stundaði nám við Söngskólann í Reykjavík hjá Ólöfu 
Kolbrúnu Harðardóttur og síðar við Royal Academy of Music og National Opera Studio í London.

ANNA GUÐNÝ GUÐMUNDSDÓTTIR brautskráðist frá Tónlistarskólanum í Reykjavík þar sem kennarar 
hennar voru Hermína S. Kristjánsson, Jón Nordal og Margrét Eiríksdóttir, en þangað kom hún úr 
Barnamúsíkskólanum þar sem Stefán Edelstein var kennari hennar. Hún hélt síðan til náms við Guildhall 
School of Music í Lundúnum og lauk þaðan Postgraduate Diploma. Hún hefur síðan starfað á Íslandi 
við margvísleg störf píanistans, í kammertónlist, meðleik og sem einleikari. Hún kemur reglulega 
fram á Listahátíð í Reykjavík og hefur m.a. leikið á tónlistarhátíðunum Reykjavík Midsummer Music 
og Reykholtshátíð. Hún er píanóleikari Kammersveitar Reykjavíkur, hefur ferðast víða með henni og 
leikið inn á geisladiska, en alls hefur hún leikið inn á um 30 diska með ýmsum listamönnum. Anna 
Guðný hefur auk þess leikið með Karlakór Reykjavíkur á vortónleikum þeirra í yfir 20 ár og leikur 
með hljómsveitinni Salon Islandus. Hún starfaði við tónlistardeild Listaháskóla Íslands frá stofnun 
hennar 2001 til ársins 2005 þegar hún var fastráðin við Sinfóníuhljómsveit Íslands. Í dag starfar hún 
einnig sem píanóleikari við Menntaskóla í tónlist. Anna hefur þrisvar sinnum verið tilnefnd til Íslensku 
tónlistarverðlaunanna og hlaut þau árið 2008 sem flytjandi ársins. 

ÁSTRÍÐUR ALDA SIGURÐARDÓTTIR hóf nám í píanóleik 6 ára gömul hjá móður sinni, Guðrúnu 
Guðmundsdóttur. Vorið 1999 lauk hún einleikaraprófi frá Tónlistarskólanum í Reykjavík undir 
handleiðslu Önnu Þorgrímsdóttur. Á árunum 2000–2003 stundaði hún nám hjá Reiko Neriki við Indiana 
University – Jacobs School of Music í Bloomington þar sem hún lauk Artist Diploma með hæstu einkunn. 
Við Indiana University naut hún styrkja frá skólanum en einnig hefur hún tvívegis fengið styrk úr 
minningarsjóði Birgis Einarssonar auk hvatningarstyrks frá Hafnarfjarðarbæ. Ástríður hefur komið víða 

fram á tónleikum, ýmist sem einleikari eða með öðrum tónlistarmönnum, þar á meðal á Listahátíð í 
Reykjavík. Þá hefur hún komið fram sem einleikari með Internationales Jugendsinfonie-orchester Elbe-
Weser í Þýskalandi, með Sinfóníuhljómsveit Íslands og með Sinfóníuhljómsveit áhugamanna. Ástríður 
er meðlimur í Elektra Ensemble og tangósveitinni Fimm í tangó.

BRYNHILDUR AUÐBJARGARDÓTTIR, kennari í Söngsmiðju fyrir 6-12 ára, hóf tónlistarnám sitt í 
Kór Öldutúnssskóla hjá Agli Friðleifssyni átta ára gömul. Hún lauk tónmenntarakennaraprófi frá 
Tónlistarskólanum í Reykjavík 1989 og nam söngkennslufræði og aðferðafræði í kórstjórn við 
Tónlistarháskólann í Ósló 2000 – 2002. Hún stofnaði Barnakór Hafnarfjarðarkirkju árið 1990 og stjórnaði 
honum til ársins 1995. Hún hefur einnig stjórnað Ískórnum í Ósló 1996 – 2003 og Kvennakór Öldutúns 
2003 – 2014. Hún tók við tónkvíslinni af Agli Friðleifssyni árið 2005 og hefur stjórnað Kór Öldutúnsskóla 
síðan. Einnig hefur hún kennt tónmennt í grunnskólum og hópkennslu í tónlistarskólum á Íslandi og í 
Noregi ásamt því að halda tónmenntanámskeið fyrir starfsfólk leikskóla.

DÚÓ STEMMA eru Herdís Anna Jónsdóttir víóluleikari og Steef van Oosterhout slagverksleikari. Þau 
hafa leikið saman í rúmlega 18 ár og spilað fyrir fjölmörg börn á Íslandi og erlendis. Dúó Stemma hlaut 
viðurkenninguna „Vorvindar“ frá IBBY samtökunum árið 2008 fyrir framlag þeirra til barnamenningar 
á Íslandi. Herdís Anna Jónsdóttir lauk prófum frá Tónlistarskóla Akureyrar 1983, Tónlistarskólanum 
í Reykjavík 1986 og Hochschule fur Musik und Darstellende Kunst Stuttgart 1992. Hún er fastráðinn 
víóluleikari í Sinfóníuhljómsveit Íslands. Steef van Oosterhout lauk einleikaraprófi frá Sweelinck 
Conservatorium Amsterdam 1987. Hann starfaði í Hollandi með ýmsum kammerhljómsveitum m.a. 
Nederlands Blazersensemble og lék með sinfóníuhljómsveitum þ.á.m. Consertgebouwhljómsveitinni í 
Amsterdam. Síðan 1991 hefur Steef verið fastráðinn sem leiðari í slagverksdeild Sinfóníuhljómsveitar 
Íslands. 

EVA ÞYRI HILMARSDÓTTIR lauk prófum frá Tónlistarskólanum í Reykjavík og stundaði nám við Det 
Jyske Musikkonservatorium í Árósum, Danmörku, þaðan sem hún lauk einleikaraprófi. Að því loknu nam 
hún við The Royal Academy of Music í London, en þaðan útskrifaðist hún með hæstu einkunn, hlaut 
heiðursnafnbótina DipRAM og The Christian Carpenter Piano Prize fyrir framúrskarandi lokatónleika. 
Helstu kennarar hennar voru Þorsteinn Gauti Sigurðsson, Halldór Haraldsson, John Damgård og Michael 
Dussek. Auk fjölda einleikstónleika hefur Eva Þyri komið fram sem einleikari með hljómsveit og tekið 
þátt í frumflutningi íslenskra og erlendra verka m.a. á hátíðunum Myrkum Músíkdögum, Ung Nordisk 
Musik, Young Euro Classic Festival í Berlín og Young Composers Symposium í London og Óperudögum í 
Reykjavík. Undanfarin ár hefur hún einnig lagt mikla áherslu á flutning ljóðasöngs og kammertónlistar 
og kom m.a. fram á rúmlega hundrað tónleikum tileinkuðum íslenskum sönglögum í Hörpu, í 
tónleikaseríunni Pearls of Icelandic Song. Eva Þyri hlaut einnig mikið lof gagnrýnenda fyrir frammistöðu 
sína í uppfærslu Íslensku Óperunnar á Mannsröddinni eftir Poulenc í febrúar 2017. Í lok árs 2018 kom út 
geisladiskur þar sem Eva Þyri og Erla Dóra Vogler mezzósópran flytja sönglög og þjóðlagaútsetningar 
Jórunnar Viðar í tilefni 100 ára afmælis Jórunnar. Þær héldu fjölmarga tónleika innan lands sem utan í 
tengslum við útgáfuna og hlaut diskurinn tilnefningu til Íslensku tónlistarverðlaunanna sem plata ársins 
2018 í flokknum klassísk og samtímatónlist.

EYJÓLFUR EYJÓLFSSON lauk burtfararprófi í flautuleik og söng frá Tónlistarskóla Hafnarfjarðar árið 
2002 og MMus gráðu frá Guildhall School of Music and Drama árið 2005. Fyrsta sviðsreynsla Eyjólfs var 
sem hundurinn Spakur í söngleiknum Kolrassa eftir dr. Þórunni Guðmundsdóttur og fáeinum árum síðar 
þreytti hann frumraun sína á fjölum Íslensku óperunnar sem Skáldið í Skuggaleik Karólínu Eiríksdóttur og 
Sjóns. Meðal annarra hlutverka Eyjólfs á sömu fjölum má nefna Sellem í The Rake‘s Progress og Peppe 
í Pagliacci. Eyjólfur tók þátt í frumflutningi óperunnar Ragnheiðar eftir Gunnar Þórðarson og Friðrik 
Erlingsson í Skálholti þar sem hann söng hlutverk Daða. Á Þjóðlagahátíðinni á Siglufirði söng Eyjólfur 

hlutverk Spóans í frumflutningi ævintýraóperunnar Baldursbráar eftir Gunnstein Ólafsson og Böðvar 
Guðmundsson. Baldursbrá var síðar flutt í Hörpu snemma hausts 2015 í samstarfi við Íslensku óperuna. 
Í sama húsi síðasta haust fór Eyjólfur með hlutverk Loka Laufeyjarsonar í óperunni Þrymskviðu eftir Jón 
Ásgeirsson og var í kjölfarið tilnefndur í annað sinn til Íslensku tónlistarverðlaunanna sem „söngvari 
ársins“. Á óperusviðum erlendis hefur Eyjólfur farið með hlutverk hjá Opera North í Leeds, English 
National Opera í London og English Touring Opera. Eyjólfur er virkur óratoríusöngvari bæði hér heima 
og víða um Evrópu. Nýlega fór hann með tenórhlutverk í Messías eftir Händel á tónleikaferðalagi um 
Norðurlöndin með Camerata Øresund og í Matteusarpassíu Bachs í Sant’Ambrogio basilíkunni í Mílanó. Á 
ljóðasöngssviðinu hefur Eyjólfur starfað með píanóleikurum á borð við Önnu Guðnýju Guðmundsdóttir, 
Dalton Baldwin, Eugene Asti og Rudolf Jansen. Hann söng Vetrarferðina eftir Schubert í samnefndu 
dansverki eftir brasilíska danshöfundinn Samir Calixto á Holland Dance Festival. Söng Eyjólfs má finna 
á fjölmörgum geisladiskaupptökum. Þar á meðal eru Íslands minni – lög Atla Heimis Sveinssonar við 
ljóð Jónasar Hallgrímssonar, Aldarblik – hátíðarútgáfa á íslenskum einsöngslögum í tilefni 100 ára 
kaupstaðarafmæli Hafnarfjarðarbæjar, ... og fjöllin urðu kyr – hátíðardagskrá flutt á 20 ára afmæli 
Mosfellsbæjar og upptaka BIS-útgáfunnar á Aftansöngvum (Vespers) Rachmaninoffs ásamt Hollenska 
útvarpskórnum. Meðal næstu verkefna Eyjólfs ber helst að nefna hlutverk Don Curzios í Brúðkaupi 
Fígarós í uppfærslu Íslensku óperunnar við Þjóðleikhúsið næsta haust. 

Spænski gítarleikarinn FRANCISCO JAVIER JÁUREGUI stundaði nám í klassískum gítarleik í Los 
Angeles og Madríd áður en hann útskrifaðist með meistaragráðu frá Guildhall School of Music and 
Drama í London, þar sem hann stundaði einnig nám í spuna og tíorbuleik. Javier hefur komið fram á 
tónleikum, bæði sem einleikari og flytjandi kammertónlistar, á Spáni, Ítalíu, Möltu, Íslandi, í Englandi, 
Skotlandi, Frakklandi, Bandaríkjunum, Marokkó og Suð-Austur Asíu. Hann hefur flutt gítarkonserta 
eftir Vivaldi og Rodrigo (Concierto de Aranjuez) og önnur verk með sinfóníuhljómsveitunum Schola 
Camerata og Santa Cecilia á Spáni og Sonor Ensemble. Javier, sem einnig er tónskáld, kemur reglulega 
fram með Guðrúnu Jóhönnu Ólafsdóttur mezzósópran sem Dúó Atlantica, með Elenu Jáuregui 
fiðluleikara sem Roncesvalles dúóið og með þeim báðum sem Aglaia tríóið. Javier hefur tekið þátt í 
verkefnum í tónlistarmenntun á vegum Wigmore Hall í London frá árinu 2001. Hann er einn stofnenda 
Festival Internacional de Música de Navarra (FIMNa) á Spáni og Sönghátíðar í Hafnarborg. Hann kennir 
klassískan gítarleik við St. Louis University í Madríd, þar sem hann er yfirmaður tónlistardeildarinnar. 
www.javierjauregui.com

GUÐRÚN JÓHANNA ÓLAFSDÓTTIR mezzósópran hefur komið fram á tónleikum vítt og breitt um 
Evrópu, í Suður-Ameríku, Bandaríkjunum og Afríku. Hún hefur sungið m. a. með Sinfóníuhljómsveitum 
Íslands, Madrídar, Barselóna, Katalóníu, Útvarps- og Sjónvarpshljómsveit Spánar, Caput, Bachsveitinni, 
Schola Camerata, Nordic Affect, St Petersburg State Symphony Orchestra og Philharmonia Orchestra 
í London. Hún kemur reglulega fram á tónleikum og tekur upp tónlist með eiginmanni sínum 
gítarleikaranum Francisco Javier Jáuregui, en saman stofnuðu þau og stjórna Sönghátíð í Hafnarborg. 
Guðrún hefur sungið í óperum á Spáni, Bretlandi og Íslandi, þar á meðal titilhlutverkið í Stígvélaða 
kettinum eftir Montsalvatge á vegum Konunglega óperuhússins í Madríd. Hún söng í maí 2019 
titilhlutverkið í óperunni ,,Lilith, luna negra“ eftir David del Puerto, sem hann samdi fyrir hennar rödd. 
Hjá íslensku óperunni hefur hún m.a. sungið hlutverk Ingibjargar í Ragnheiði, Rosinu í Rakaranum 
frá Sevilla og Der Komponist í Ariadne auf Naxos. Guðrún hefur frumflutt fjölda tónverka eftir íslensk 
og erlend tónskáld, sem mörg hver hafa verið samin sérstaklega fyrir hana. Hún hefur hlotið ýmis 
verðlaun í alþjóðlegum söngkeppnum, svo sem Kathleen Ferrier ljóðasöngsverðlaunin í Wigmore 
Hall, Schubert Lieder Prize og Miriam Licette Scholarship Covent Garden í London, Ljóðaverðlaunin 
í Zamora og Joaquín Rodrigo verðlaunin í Madríd. Hún hefur hlotið Starfslaun listamanna fyrir ýmis 
verkefni. Guðrún stundaði söngnám í Tónlistarskólanum í Reykjavík og Guildhall School of Music í 
London, en þar hlaut hún meistaragráðu í söng og lauk óperudeild skólans. Guðrún er búsett í Madríd 

LISTAMENN



16

þar sem hún er meðlimur í Duo Atlantica, Trio Aglaia og Sonor Ensemble. Hún hefur sungið inn á 
fjórtán geisladiska á vegum Naxos, Smekkleysu, 12 tóna, ABU Records, EMEC Discos og Orpheus 
Classical. www.gudrunolafsdottir.com

HALLVEIG RÚNARSDÓTTIR sópran hóf söngnám hjá Sigurði Demetz árið 1991. Hún lauk 8. stigi frá 
Tónlistarskólanum í Reykjavík undir handleiðslu Rutar L. Magnússon árið 1998. Það sama ár hóf hún 
nám hjá Theresu E. Goble við Guildhall School of Music and Drama í London og útskrifaðist þaðan 
með láði sumarið 2001. Hallveig hefur sungið nokkur óperuhlutverk, flest hjá Íslensku Óperunni en 
einnig víðar. Meðal hlutverka hennar eru Donna Anna í Don Giovanni, Michaëla í Carmen, Fiordiligi 
í Così fan Tutte, Giannetta í Ástardrykknum, Rödd af himnum í Don Carlo og Echo í Ariadne auf 
Naxos. Árið 2016 frumflutti hún hlutverk stúlku í óperu Kristians Blak, Ljós í ljóði í Færeyjum og árið 
2018 frumflutti hún hlutverk Gilitruttar í samnefndri óperu eftir Hildigunni Rúnarsdóttur. Hallveig hefur 
komið fram sem einsöngvari víða um heim. Hún hefur sungið sópranhlutverkið í mörgum helstu 
stórverkum tónbókmenntanna og hefur sungið margoft með Sinfóníuhljómsveit Íslands auk fjölda 
annarra hljómsveita bæði hér á landi og erlendis. Hallveig hefur sérstaklega verið virk í flutningi nýrrar 
tónlistar og hefur frumflutt mörg ný íslensk verk, t.d. á Listahátíð í Reykjavík og á Sumartónleikum í 
Skálholti, auk upptaka fyrir útvarp. Hún hefur og haldið fjölda einsöngstónleika á Íslandi og erlendis 
undanfarin ár þar sem hún hefur lagt áherslu á ljóðasöng. Hallveig hlaut Íslensku tónlistarverðlaunin 
sem söngkona ársins í sígildri- og samtímatónlist árið 2013 fyrir hlutverk sitt sem Michaëla hjá Íslensku 
óperunni, og aftur árið 2018 fyrir hlutverk sitt sem Gilitrutt og söng sinn á Klassíkinni okkar með 
Sinfóníuhljómsveit Íslands. Auk þess hlaut hún tilnefningu til sömu verðlauna árin 2014 og 2016. Hún 
var tilnefnd til Grímuverðlauna sem söngvari ársins árið 2014 fyrir Michaëlu og einnig árið 2017 fyrir 
Donnu Önnu. Hún er listrænn stjórnandi og stofnandi tónlistarhópsins Cantoque Ensemble sem hefur 
vakið verðskuldaða athygli fyrir flutning sinn síðastliðin tvö ár. Framundan hjá Hallveigu eru tónleikarnir 
Klassíkin okkar á RÚV, tónleikaferðalag til Kína, Sköpunin í Færeyjum og tónleikar með Mozart aríum 
með Sinfóníuhljómsveit Íslands.

HILMAR ÖRN AGNARSSON, kórstjóri Kammerkórs Suðurlands, hóf tónlistarnám við Tónskóla 
þjóðkirkjunnar ungur að árum. Hann lauk tónmenntakennaraprófi frá Tónlistarskólanum í Reykjavík 
árið 1983, þar sem aðalkennari hans var Jónas Ingimundarson. Að útskrift lokinni starfaði hann sem 
organisti og kórstjóri í Þorlákshöfn og Strandarkirkju árin 1983 til 1985. Í kjölfarið hélt hann til Þýskalands 
til frekara náms í orgelleik og kórstjórn, sem hann stundaði við Hochschule für Musik und darstellende 
Kunst í Hamborg frá 1985 til 1991. Árið 1991 var Hilmar Örn ráðinn organisti við Skálholtsdómkirkju og 
stjórnaði þar öflugu tónlistarlífi um árabil, tók því næst við stöðu dómorganista í Kristskirkju, Landakoti 
í Reykjavík og starfar nú sem organisti og kórstjóri við Grafarvogskirkju, auk þess að stýra kórunum Vox 
populi, Söngfjelaginu og Kammerkór Suðurlands. Þá hefur Hilmar Örn verið í afleysingastöðu organista 
við Hafnarfjarðarkirkju frá síðustu áramótum og stjórnað Barbörukórnum. 

HRÖNN ÞRÁINSDÓTTIR píanóleikari stundaði nám hjá Erlu Stefánsdóttur og síðar hjá Jónasi 
Ingimundarsyni í Tónlistarskólanum í Reykjavík. Í Þýskalandi stundaði hún nám við Tónlistarháskólann 
í Freiburg þar sem hún lauk píanókennaraprófi með ljóðasöngsmeðleik sem aukafag og síðar við 
Tónlistarháskólann í Stuttgart þar sem hún lauk mastersgráðu við Ljóðasöngdeild skólans. Hrönn hefur 
komið fram á tónleikum víða sem einleikari, meðleikari og við flutning kammertónlistar auk þess að 
hafa hljóðritað fyrir útvarp og leikið inn á geisladiska. Hrönn hefur verið virk í flutningi nýrrar tónlistar 
m.a. á Myrkum Músíkdögum og með kammersveitinni Ísafold ásamt því að hafa frumflutt fjölda 
sönglaga. Hún hefur verið virk í uppeldisstarfi ungra söngvara, verið tónlistarstjóri uppfærslna síðustu 
ára hjá óperudeild Söngskólans í Reykjavík þar sem fluttar hafa verið perlur óperubókmenntanna. Hún 
hefur einnig ferðast víða um land síðustu misseri og kynnt óperutónlist fyrir grunnskólabörn í öllum 
landshlutum. Hrönn er kennari við Söngskólann í Reykjavík og við Menntatónlistarskóla í tónlist, MÍT.

KAMMERKÓR SUÐURLANDS samanstendur af tónlistarfólki af Suðurlandi og höfuðborgarsvæðinu. 
Stjórnandi kórsins frá stofnun hans er Hilmar Örn Agnarsson. Kórinn hefur komið fram víða, m.a. á 
Cycle Music & Art Festival, Sumartónleikum í Skálholti, Myrkum músíkdögum, Jazzhátíð og Listahátíð í 
Reykjavík, Tectonics - samtímatónlistarhátíð Sinfóníuhljómsveitar Íslands; haldið tónleika í Frakklandi, 
Grænlandi, Svíþjóð, Southwark dómkirkjunni í Lundúnum og Salisbury-listahátíðinni á Englandi auk þess 
að hljóðrita tónlist fyrir kvikmyndir og sjónvarp. Þá var kórinn heiðursgestur á Alþjóðlega kóramótinu 
A Midsummer‘s Night Dream í Umeå í Svíþjóð árið 2014 og kom fram á þrennum tónleikum, m.a. á 
tónleikum í Norrlandsóperunni, sem útvarpað var beint hjá sænska ríkisútvarpinu. Stór hluti kórstarfsins 
hefur frá upphafi einkennst af náinni samvinnu við íslensk og erlend tónskáld. Á síðustu árum hefur 
kórinn vakið alþjóðlega athygli og ber þar hæst samstarfið við breska tónskáldið Sir John Tavener, en 
kórinn flutti fyrstu samfelldu tónleikadagskrána hérlendis helgaða verkum hans á Sumartónleikum í 
Skálholti árið 2004 og hefur frumflutt nokkur verka hans á heimsvísu. Árið 2010 kom út geisladiskurinn 
Iepo Oneipo (Heilagur draumur) með tónlist Taveners, sem var m.a. valinn diskur mánaðarins hjá 
tónlistartímaritinu Gramophone, auk tilnefningar sem plata ársins á Íslensku tónlistarverðlaununum 
2011. Auk þess hefur kórinn sent frá sér plöturnar Ég byrja reisu mín (2000), Til Máríu (2005), með tónlist 
eftir Gunnar Reyni Sveinsson, og Kom skapari (2017). Frá 2013 til 2018 var Kammerkór Suðurlands, í 
samstarfi við bresku umboðsskrifstofuna Curated Place, einn þriggja evrópskra flytjendahópa sem 
tók að sér frumflutning á nýjum tónsmíðum útvalinna umsækjenda í alþjóðlega tónskáldaverkefninu 
Moving Classics, sem var liður í styrkjaáætlun Evrópusambandsins, Creative Europe, m.a. sænska 
tónskáldið Emil Råberg. Samvinna við íslensk tónskáld hefur ætíð verið ein af aðaláherslum kórsins 
og í tilefni 20 ára starfsafmælis kórsins hafa margir af tónskáldum, meðlimum og velunnurum hans, 
gefið kórnum ,,ör-lag” og verða þau frumflutt á þessum tónleikum á Sönghátíð í Hafnarborg og flutt 
síðar á þessu ári víðar á Suðurlandi. Þá heiðrar kórinn einnig að þessu sinni listamanninn sextugan 
Pál Guðmundsson á Húsafelli, sem leikur og semur tónmyndir á náttúruhljóðfæri sín, en kórinn hefur 
frumflutt tónmyndir Páls m.a. á Listahátíð í Reykjavík 2014 og við Verðlaunaafhendingu Norðurlandaráðs 
2016 sem sjónvarpað var beint a Norðurlöndum. Ör-laga verkefni kórsins er styrkt af Tónlistarsjóði og 
Uppbyggingarsjóði Suðurlands.

KRISTINN SIGMUNDSSON bassasöngvari lagði stund á söngnám hjá Guðmundi Jónssyni, Helene 
Karusso og John Bullock. Hann hefur komið fram í óperu- og tónleikahúsum víðsvegar um heim í u.þ.b. 
þrjá áratugi, svo sem New York, San Francisco, Los Angeles, Milano, London, Berlín, Amsterdam, Brüssel, 
Tokyo og Peking. Hann hefur sungið yfir 100 óperuhlutverk. Kristinn hefur haldið marga ljóðatónleika á 
Íslandi, aðallega með Jónasi Ingimundarsyni. Þeir hljóðrituðu Svanasöng og Vetrarferð Schuberts, auk 
nokkurra diska með íslenskum og erlendum sönglögum.  Hann hefur auk þess tekið upp Vetrarferðina 
með Víkingi Heiðari Ólafssyni. Af öðrum upptökum má nefna Don Giovanni og Töfraflautuna undir 
stjórn Arnolds Östman (Decca), Jóhannesar- og Mattheusarpassíu Bachs með Franz Bruggen (Phillips) 
Szenen aus Goethes Faust eftir Schumann undir stjórn Philippe Herreweghe (Harmonia Mundi), Fidelio 
undir stjórn Sir Colin Davis (London Symphony Orchestra), Die Gezeichneten eftir Franz Schreker, stj. 
Lothar Zagrosek (Deutsche Grammophon) og síðast en ekki síst, The Ghosts of Versailles eftir John 
Corigliano undir stjórn James Conlon (Los Angeles Óperan). Sú upptaka vann til tvennra Grammy-
verðlauna. Kristinn hefur hlotið fjölda viðurkenninga og má þar nefna Philadelphia Opera Prize og 
Opernwelt-verðlaunin í Belvedere óperusöngvarakeppninni í Vín, Stämgaffeln - Det klassiska svenska 
fonogrampriset, Íslensku tónlistarverðlaunin, Riddarakross hinnar íslensku fálkaorðu, Bæjarlistamaður 
Kópavogs, Útflutningsverðlaun Forseta Íslands og Íslandsstofu, Grímuverðlaun - Söngvari ársins og 
Heiðursverðlaun Íslensku tónlistarverðlaunanna. 

PÁLL GUÐMUNDSSON er fæddur árið 1959. Hann stundaði nám við Myndlista- og handíðaskóla Íslands 
á árunum 1977–1981. Árin 1985–1986 var hann nemandi hjá prófessor Burgeff við Listaháskólann 
í Köln. Verk hans samanstanda af olíumálverkum, vatnslitamyndum, höggmyndum og svellþrykki, 

bergþrykki og helluþrykki. Hann hefur haldið 15 einkasýningar og höggmyndir eftir hann eru víða um 
land – og ná jafnvel út fyrir landssteinana. Einnig er hann þekktur fyrir hljóðfæri sín: steinhörpuna 
og rabarbaraflautuna. Hann hefur komið fram á tónleikum með Sigurrós, Hilmari Erni Hilmarssyni, 
Steindóri Andersen og fleirum. Í seinni tíð hefur hann komið fram með Kammerkór Suðurlands, undir 
stjórn Hilmars Arnar Agnarssonar, með tónverk sín.

SIGRÚN HJÁLMTÝSDÓTTIR, DIDDÚ, sópran hóf feril sinn á sviði dægurtónlistar. Síðar stundaði hún sígilt 
söngnám við Guildhall School of Music and Drama í London og hélt síðan til Ítalíu í framhaldsnám. Hún 
hefur tekið þátt í margvíslegum uppfærslum og sýningum jafnt á sviði sem og í kvikmyndum, sem ber 
fjölbreyttum hæfileikum hennar vitni. Frumraun sína á óperusviði þreytti hún í hlutverki dúkkunnar, 
Olympiu, í Ævintýrum Hoffmanns í Þjóðleikhúsinu. Meðal verkefna hennar hjá Íslensku óperunni 
eru hlutverk Súsönnu í Brúðkaupi Fígarós, Gildu í Rigoletto, Papagenu og Næturdrottningarinnar í 
Töfraflautunni, Lúsíu í Lucia di Lammermoor, Víolettu í La Traviata, Adínu í Ástardrykknum og Rósalindu í 
Leðurblökunni. Sigrún söng þrjú hlutverk í uppfærslu á Niflungahring Wagners sem var samvinnuverkefni 
Íslensku óperunnar, Þjóðleikhússins og Listahátíðar. Árið 2006 söng hún hlutverk Kæthe í óperunni Le 
Pays eftir J.G. Ropartz á Listahátíð. Hún hefur margoft komið fram með Sinfóníuhljómsveit Íslands sem 
og erlendum hljómsveitum víða um Evrópu og í Bandaríkjunum. Hún hefur hljóðritað fjóra geisladiska 
við undirleik Sinfóníunnar en alls hefur hún sungið inn á rúmlega 70 hljómplötur. Árið 2001 söng hún 
ásamt José Carreras á eftirminnilegum tónleikum í Laugardagshöll og 2005 hlotnaðist henni sá heiður 
að stíga á stokk með Placido Domingo á tónleikum hans í Egilshöll. Undanfarin ár hefur hún komið 
fram á tónleikum í Frakklandi, Rússlandi, Kanada og Kína, svo nefnd séu dæmi. Síðast söng Sigrún 
við Íslensku óperuna hlutverk Næturdrottningarinnar í Töfraflautunni, fyrstu óperusýningunni í Hörpu, 
haustið 2011 og hlaut hún Íslensku tónlistarverðlaunin fyrir túlkun sína á hlutverkinu. Árið 1995 var 
Sigrún sæmd hinni íslensku fálkaorðu og árið 1997 finnsku ljónsorðunni.

SVAFA ÞÓRHALLSDÓTTIR, kennari í Krílasöng fyrir 6-18 mánaða, er fædd í Reykjavík árið 1981. Hún lauk 
tónlistarkennaraprófi frá Tónlistarskólanum í Reykjavík og síðar mastersgráðu í söng og tónmenntakennslu 
frá Konunglega Tónlistarháskólanum í Kaupmannahöfn. Svafa starfar sem tónlistarkennari, söngvari og 
kórstjóri í Kaupmannahöfn. Hún hefur sérstakan áhuga á tónlistarþroska hjá börnum og er hún hluti af 
tónlistarhópnum Den poetiske elefant/Ljóðræna fílnum sem flytur reglulega klassíska tónleika fyrir börn.

UMBRA var stofnuð haustið 2014 og er skipuð Alexöndru Kjeld, Arngerði Maríu Árnadóttur, Guðbjörgu 
Hlín Guðmundsdóttur og Lilju Dögg Gunnarsdóttur. Hafa þær í sameiningu skapað sinn eigin hljóðheim 
sem hefur fornan blæ og oft dökkan undirtón. Umbra leggur áherslu á að skapa eigin útsetningar á 
fornu tónefni og vinna með samsetningu upprunahljóðfæra og samsöngs. Þær hafa einnig frumflutt 
verk eftir tónskáldin Kristínu Þóru Haraldsdóttur og Finn Karlsson sem samin voru sérstaklega fyrir 
hópinn. Umbra gaf út tvær plötur hjá plötuútgáfunni Dimmu árið 2018. Annars vegar „Úr myrkinu”, 
sem kom út í apríl 2018 og inniheldur forn lög úr evrópskum handritum sem tengjast dekkri hliðum 
mannlegrar tilveru, og svo hins vegar jólaplötuna Sólhvörf sem kom út í nóvember 2018. Báðar plöturnar 
hlutu tilnefningu til Íslensku tónlistarverðlaunanna 2018 sem plata ársins í flokki þjóðlagatónlistar og 
bar sú síðari, Sólhvörf, sigur úr býtum á hátíðinni þann 13. mars s.l.

VALGERÐUR JÓNSDÓTTIR, kennari í Tónlistarsmiðju fyrir 3-5 ára, er söngkona og tónmenntakennari 
frá Akranesi. Hún lauk tónmenntakennaraprófi frá Tónlistarskólanum í Reykjavík árið 2000 og lokaprófi 
í söng frá Tónlistarskóla FÍH árið 2004. Valgerður hefur frá árinu 2000 kennt tónlist á leikskólum og 
í grunnskólum hér á Íslandi sem og haldið ýmis tónlistarnámskeið fyrir börn og fullorðna. Valgerður 
hefur einnig stjórnað barna- og fullorðinskórum í Danmörku og á Íslandi og er nú stjórnandi Skólakórs 
Grundaskóla og Karlakórsins Svana á Akranesi. Þar rekur hún einnig afþreyingarsetrið Smiðjuloftið 
ásamt eiginmanni sínum og kennir m.a. tónlistarnámskeið ætluð 3-5 ára börnum og foreldrum þeirra.

ÞÓRHILDUR STEINUNN KRISTINSDÓTTIR sópran hóf tónlistarnám 5 ára gömul í Barnakór Tónlistarskóla 
Ísafjarðar. Ári seinna hóf hún píanónám í Listaskóla Rögnvaldar Ólafssonar á Ísafirði. Haustið 2012 
byrjaði Þórhildur í Gradualekór Langholtskirkju undir stjórn Jóns Stefánssonar og hefur æ síðan tekið þátt 
í kórastarfi kirkjunnar. Þá hóf hún einnig söngnám hjá Hörpu Harðardóttur í söngdeild Langholtskirkju. 
Eftir grunnpróf í söng byrjaði Þórhildur í fullu námi við Söngskólann í Reykjavík. Þórhildur er meðlimur 
í dömukórnum Graduale Nobili undir stjórn Þorvalds Arnars Davíðssonar. Í vor tók Þórhildur þátt í 
söngkeppninni Vox Domini þar sem hún hlaut 1. sæti í framhaldsflokki. Hluti af þeim verðlaunum er að 
koma fram á tónleikum á Sönghátíð í Hafnarborg.

